
Cwestiynau Cyffredin parthed Dychwelyd i'r Gwaith AaGIC
	CWESTIWN
	YMATEB 

	Addasiadau Gwaith

	A oes modd imi beidio ag ymroi i sifftiau nos / ar alwad am gyfnod wedi imi ddychwelyd?

	Yn achos hyfforddeion sy'n dychwelyd yn dilyn cyfnod o salwch, gall y Cyflogwr Arweiniol Sengl (SLE) gyflwyno atgyfeiriad rheolaethol i’r adran Iechyd Galwedigaethol am gymorth a chadarnhad ynghylch a ddylid osgoi sifftiau nos / ar alwad. Gall meddygon dan hyfforddiant hefyd gael argymhellion gan eu meddyg teulu gyda nodyn ffitrwydd.  

Yn achos y rhai sy'n dychwelyd wedi cyfnod o absenoldeb rhiant, gellir trafod hyn gyda'r goruchwyliwr addysgol / AaGIC yn hytrach na’r adran Iechyd Galwedigaethol oni bai bod pryderon ehangach y mae angen asesiad arnynt. 


	A oes modd imi ymgymryd â gwaith cyffredinol wedi imi ddychwelyd, yn hytrach nag is-arbenigeddau, er mwyn ailgynefino?

	Fel eich cyflogwr, mae SLE o blaid y syniad o feddygon dan hyfforddiant yn graddoli eu dychweliad i'r gwaith wedi cyfnod hir o absenoldeb trwy raglen ‘dychwelyd yn raddol’ i’r gwaith. 

Bydd y trefniadau’n dibynnu ar amgylchiadau unigol a chyngor adrannol y gangen Iechyd Galwedigaethol lleol. Bydd angen trafod unrhyw gynigion i newid y patrwm gwaith a'r rhaglen hyfforddiant, fel rhan o’r broses dychwelyd yn raddol i'r gwaith, gyda Chyfarwyddwr y Rhaglen Hyfforddiant a'r Goruchwyliwr Addysgol.

	A oes rhaid i mi ddychwelyd i’r Bwrdd Iechyd (BI) / sefydliad cynhaliol roeddwn yn ymwneud ag o cyn fy nghyfnod o absenoldeb? 
Tydw i ddim eisiau dychwelyd i Ogledd Cymru / yr ysbyty honno. 

	Argymhellir bod yr hyfforddai a'r goruchwyliwr neu'r cyfarwyddwr rhaglen hyfforddiant yn trafod y lleoliad arfaethedig ar ddychwelyd yn ogystal ag unrhyw newidiadau angenrheidiol i ddyletswyddau. Dylid ystyried yr holl ffactorau sy'n ymwneud â dychweliad yr unigolyn hwnnw gan gynnwys y rhesymau dros eu habsenoldeb. Mae polisi AaGIC ar absenoldeb rhiant, y dylid edrych arno, yn cynnwys gwybodaeth ddefnyddiol am addasiadau gwaith. 

Yn achos hyfforddeion arbenigedd ymarfer cyffredinol, byddai angen i'r hyfforddai wneud cais am drosglwyddiad rhyng-ddeoniaeth i weithio mewn ardal wahanol o Gymru. Anogir trafodaeth gyda'r Goruchwyliwr Addysgol a'r Cyfarwyddwr Rhaglen lleol i ategu’r cais ymlaen llaw.


	Materion absenoldeb

	A oes modd imi ddefnyddio fy ngwyliau cronedig wedi imi ddychwelyd er mwyn lleihau fy oriau gwaith Llawn Amser?
	Wrth ddychwelyd wedi salwch gallwch ofyn am gael defnyddio'ch gwyliau blynyddol cronedig i ganiatáu i chi ddychwelyd i'r gwaith yn fwy graddol. Rhaid gwneud cais am hyn a dod i gytundeb yn lleol.  

Yn ystod absenoldeb mamolaeth, byddwch yn cronni gwyliau blynyddol. Efallai y bydd yn cyfrif tuag at eich hyfforddiant neu beidio, yn dibynnu ar eich rhaglen hyfforddiant a'ch arbenigedd. Fel arfer, cymerir yr absenoldeb hwn ar ddiwedd absenoldeb mamolaeth ond gellir ei drafod gyda'ch TPD a'ch Goruchwyliwr Addysgol cyn eich absenoldeb mamolaeth.   

	Sut y mae modd imi wybod bod manylion fy ngwyliau blynyddol cronedig yn gywir?

	Bydd tîm yr SLE yn cyfrifo ac yn cadarnhau eich hawl i wyliau blynyddol yn ystod eich absenoldeb rhiant.   

	Sawl gŵyl y banc y mae modd imi ei chronni?

	Nid oes hawl i ddiwrnod rhydd ychwanegol yn achos cyfnodau o salwch lle mae absenoldeb salwch gweithiwr yn cyd-daro â gŵyl y banc (nad oedd wedi’i amserlennu fel diwrnod gwaith nac wedi'i drefnu fel gwyliau). 

Yn ystod cyfnodau o absenoldeb rhiant bydd hawliau gŵyl y banc yn parhau i gronni.  

	Tydw i ddim am i fy amser gwyliau cronedig gael ei gyfrif fel amser hyfforddiant. Beth ellir ei wneud i'm helpu i i gyflawni'r cymwyseddau ar amser?

	Lle bo'n bosibl, bydd trafodaeth gynnar wedi'i chynllunio i drafod cymwyseddau i’w cyflawni gyda Chyfarwyddwr y Rhaglen Hyfforddiant (TPD) a'r Goruchwyliwr Addysgol dynodedig, ill dau wedi’u hysbysu cyn dechrau'r absenoldeb, yn helpu i lywio a chynllunio gofynion hyfforddi pellach ar ddychwelyd i hyfforddiant. Dylai'r drafodaeth gynnwys unrhyw newidiadau i ddyddiad ARCP neu CCT o ran cwblhau gofynion y cwricwlwm. 

Mae rhai rhaglenni’n cynnwys gwyliau blynyddol cronedig ac eraill nad ydynt. Mae'n werth trafod pryd mae'r ‘cloc hyfforddiant’ i fod i ddechrau / ailddechrau. Er enghraifft, yn achos hyfforddiant arbenigol meddygon teulu, nid yw absenoldeb a gronnir yn ystod absenoldeb mamolaeth yn cyfrif tuag at amser hyfforddiant. 


	Rwyf wedi cael absenoldeb salwch cyn/ar ôl absenoldeb mamolaeth ac wedi bod ymaith ers cryn amser. A allaf gael rhywfaint o lwfans ‘dychwelyd yn raddol’ cyn imi ddychwelyd yn llawn?

	Yn achos unrhyw absenoldeb salwch, cyflwynir atgyfeiriad i’r adran Iechyd Galwedigaethol i bennu pa gymorth y gellir ei roi ar ddychweliad i'r gwaith.  Dylid anfon ceisiadau o'r fath at y tîm SLE.  

Gall yr Uned Cymorth Proffesiynol hefyd gynorthwyo hyfforddeion i benderfynu ar y math a’r lefel o gymorth sy’n angenrheidiol o ran addasiadau ar gyfer dychwelyd i'r gwaith.

Gall hyfforddeion hefyd gael argymhelliad ar gyfer dychwelyd yn raddol neu addasiadau trwy gyfrwng nodyn ffitrwydd gan eu meddyg teulu / ymarferydd gofal iechyd.  

Mae goblygiadau tâl yn sgil dychwelyd yn raddol; dylid anfon ceisiadau at y tîm SLE i'w trafod a chytuno ar gyflog.

	Beth fydd yn digwydd os byddaf yn mynd ar absenoldeb mamolaeth yn ystod fy nghyfnod gras?

	Os bydd hyfforddai’n mynd ar absenoldeb mamolaeth yn ystod ei Gyfnod Gras, caiff ei Gyfnod Gras ei ohirio hyd nes iddo ddychwelyd o’i absenoldeb mamolaeth. 

Sylwch, nid oes cyfnod gras ar gyfer meddygon teulu dan hyfforddiant. 

	Diwrnodau cadw mewn cysylltiad (KIT).

	A oes rhaid i mi ddefnyddio fy holl ddiwrnodau Cadw Mewn Cysylltiad yn ystod f’absenoldeb mamolaeth?

	Rhaid, mae angen gwneud cais am ddiwrnodau KIT a'u treulio yn ystod absenoldeb mamolaeth a chyn i'r gwyliau blynyddol cronedig ddechrau. 

	O ran Diwrnod KIT, a oes yn rhaid i mi weithio diwrnod clinigol llawn a beth sy’n ddisgwyliedig er mwyn cael cydnabyddiaeth? 
A allaf ddefnyddio cwrs absenoldeb astudio fel Diwrnod KIT?

	Mae diwrnodau KIT yn hawl statudol i’r rhai sydd ar absenoldeb rhiant i helpu’r cyflogai i gadw mewn cysylltiad â’i weithle a’i alluogi i wneud rhywfaint o waith yn ystod y cyfnod hwn. Gellir ymroi i’r gwaith ar ddiwrnodau ar wahân neu olynol a gall gynnwys hyfforddiant megis diwrnodau astudio ac efelychu.  

Dylai gweithwyr fod yn ymwybodol y bydd unrhyw waith a wneir ar ddiwrnod KIT, hyd yn oed cyn lleied â hanner awr o waith er enghraifft, yn cael ei gyfrif fel diwrnod cyfan ar gyfer cyfrifo nifer y diwrnodau KIT a weithiwyd, ond nid at ddibenion talu. Dylid trefnu diwrnodau KIT gyda'r sefydliad cynhaliol a throsglwyddo'r wybodaeth hon i'r gyflogres ac SLE at ddibenion talu. Dylai hyfforddeion sicrhau bod swm y taliad yn cael ei gytuno arno’n ysgrifenedig ymlaen llaw.

	Pwy y dylwn i ei hysbysu ynghylch dyddiadau olaf fy absenoldeb mamolaeth? 
Pa waith papur sy'n rhaid i mi ei gwblhau?

	Rydym yn argymell defnyddio’r canllawiau a’r ffurflenni Dychwelyd i Hyfforddiant er budd cynnal trafodaethau gyda’ch goruchwyliwr neu’ch cyfarwyddwr rhaglen ynghylch eich bwriadau o ran dychwelyd.

Gellir defnyddio'r ffurflenni i rannu dyddiadau dychwelyd â’r rheolwyr rhaglen, y cyflogwr arweiniol sengl a’r sefydliad cynhaliol rydych yn dychwelyd atynt. Argymhellir hefyd hysbysu cyrff proffesiynol.

SLE sy’n gyfrifol am brosesu ceisiadau mamolaeth/tadolaeth; unwaith ichi hysbysu’r tîm ynglŷn â’ch amgylchiadau, byddant yn anfon y ffurflenni cais/polisi priodol atoch i’w llenwi. Argymhellir bod unrhyw newid o ran amgylchiadau, gan gynnwys dyddiad dychwelyd i'r gwaith a hyfforddiant, yn cael ei fynegi i’r SLE mewn modd amserol a phrydlon.


	Gofynion Hyfforddiant

	Rwy'n poeni bod fy nyddiad CCT yn fuan wedi i mi ddychwelyd i hyfforddiant. 
Ni fydd gennyf ddigon o amser i gyflawni'r holl gymwyseddau. 
Sut y gallaf reoli hyn?

	Gellir addasu’r dyddiad CCT i ganiatáu i’r sawl sy’n dychwelyd gael digon o amser i ddangos tystiolaeth o’r holl gymwyseddau gofynnol.  Anogir yr hyfforddai sy'n dychwelyd i'r gwaith i drafod gyda'u TPD a'u Goruchwyliwr Addysgol dynodedig yn lleol cyn gynted â phosibl.

Hyfforddiant Arbenigedd Ymarfer Cyffredinol
Wedi cyfnod o amser allan o raglen, cynhelir ARCP dri mis wedi dychweliad i'r gwaith. Bydd y dystiolaeth a adolygir yn adlewyrchu’r cyfnod dan hyfforddiant ers yr ARCP diwethaf, hyd at ddechrau’r absenoldeb, a’r cyfnod ers dychwelyd i’r gwaith. 


	Pa gyrsiau / adnoddau dychwelyd i'r gwaith sydd ar gael?

	Mae amrywiaeth o gyrsiau ac adnoddau ar gael i hyfforddeion eu cyrchu, yn amrywio o anghenion addysgol i ddeall prosesau, sy'n addas i'r rhai sy'n dychwelyd i'r gwaith.

Mae'r Uned Cymorth Proffesiynol wrth law i gynorthwyo meddygon dan hyfforddiant wrth iddynt ddychwelyd i hyfforddiant a gallant ddarparu adnoddau a chymorth unigolyddol.

Gellid ystyried cynllunio cyrsiau dychwelyd i'r gwaith a chyrchu adnoddau er budd anghenion unigolion, yn seiliedig ar eu cymwyseddau, a'u trafod gyda Chyfarwyddwr y Rhaglen Hyfforddiant a'r Goruchwyliwr Addysgol dynodedig cyn dechrau ar absenoldeb wedi'i gynllunio. Bydd hyn yn rhoi cyfle i'r hyfforddai ystyried pa feysydd o'u gwaith / set sgiliau a fyddai'n elwa o gael eu gloywi er mwyn magu hyder cyn dychwelyd i'r gweithle.  

Mae ystod o ddiwrnodau datblygiad proffesiynol parhaus (DPP) ar-lein / wyneb yn wyneb, diweddariadau addysgol a gweminarau ar gael drwy AaGIC. 

Mae adnoddau defnyddiol ar gael ar-lein trwy gyfrwng y colegau Brenhinol, NICE, modiwlau dysgu ar-lein RCGP ar gyfer meddygon teulu dan hyfforddiant, llwyfan E-ddysgu ar gyfer iechyd fel rhai enghreifftiau.

	A allaf ychwanegu tystiolaeth at fy mhortffolio tra ar absenoldeb mamolaeth?

	Gall hyfforddeion ar gyfnod mamolaeth barhau i ddysgu, mynychu cyrsiau, trefnu diwrnodau KIT ac ychwanegu tystiolaeth at eu portffolio. Mae'r rhain i gyd yn bethau da i'w gwneud er mwyn dangos tystiolaeth o ddysgu parhaus, ond nid yw hyn yn orfodol. 

	Materion cyflogaeth

	Rwy'n poeni am fy nghyflog yn sgil dychwelyd wedi absenoldeb mamolaeth. 
Pwy y gallaf siarad ag o i sicrhau bod popeth yn gywir?

	Unwaith y bydd eich absenoldeb mamolaeth wedi'i gadarnhau'n ysgrifenedig gan y tîm SLE, byddant yn hysbysu'r adran gyflogres ynghylch eich dychweliad i'r gwaith wedi’ch absenoldeb mamolaeth, yn ogystal â’ch gwyliau blynyddol cronedig. Dylid trafod unrhyw faterion pellach o ran cyflog gyda'r tîm perthnasol yn yr SLE. 

	Dilyniant Gyrfa

	A allaf ohirio dyddiad dechrau swydd Hyfforddiant Arbenigol oherwydd absenoldeb mamolaeth?

	Gallwch ofyn i’r SLE ac AaGIC am ohirio’ch dyddiad dechrau. 

	A allaf wneud cais am swydd ST yn ystod f’absenoldeb mamolaeth? 

	Gallwch wneud cais am unrhyw swydd yn ystod eich absenoldeb mamolaeth.

	A allaf wneud cais am swydd ymgynghorydd parhaol / locwm yn ystod f’absenoldeb mamolaeth?

	Gallwch wneud cais am swydd yn ystod eich absenoldeb mamolaeth.  

